
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

DAVLAT BUDJETI MABLAG‘LARIDAN 
SAMARALI FOYDALANISHDA MOLIYAVIY 

NAZORATNING AHAMIYATI

Temirov Muradjon Najmitdinovich
Toshkent davlat iqtisodiyot universiteti 

“Iqtisodiy statistika” kafedrasining mustaqil izlanuvchisi

Annotatsiya. Mazkur maqolada davlat budjeti mablag‘laridan samarali foydalanish va moliyaviy nazoratni kuchaytirish 
yo‘llari to‘g‘risida keng ko‘lamda ko‘rsatib o‘tilgan. Asosan daromadlar maqsadli ravishda xarajatlarga yo‘naltirilishi 
moliyaviy nazorat orqali amalga oshirilayotgani yoki, aksincha, teskari holatda ekanligi aniq faktlar asosida keltirib o‘tilgan.

Kalit so‘zlar: nazorat, moliyaviy nazorat, budjet, budjet jarayoni, budjetdan moliyalashtirish, budjet tashkiloti, davlat 
moliyaviy nazorati, moliyaviy nazoratning subyektlari, moliyaviy nazorat obyektlari, moliyaviy nazorat tamoyillari.

Abstract. This article presents a comprehensive review of ways to effectively use state budget funds and strengthen 
financial control. It is based on the obvious fact that the targeted allocation of revenues to expenditures is achieved 
through financial control, and vice versa.

Keywords: control, financial control, budget, budget process, budget financing, budget organization, state financial 
control, subjects of financial control, objects of financial control, trends in financial control.

Аннотация. В статье представлен всесторонний обзор способов эффективного использования средств 
государственного бюджета и усиления финансового контроля. Она основана на очевидных фактах, что 
целенаправленное распределение доходов на расходы осуществляется посредством финансового контроля, или 
наоборот.

Ключевые слова: контроль, финансовый контроль, бюджет, бюджетный процесс, бюджетное финансирование, 
организация бюджета, государственный финансовый контроль, субъекты финансового контроля, объекты 
финансового контроля, тенденции в финансовом контроле.

K I R I S H 
Iqtisodiyotni modernizatsiyalash sharoitida mamlakat iqtisodiyoti va moliya tizimining barqaror va samarali 

faoliyat yuritishi, avvalo, moliyaviy nazorat tizimining uzluksiz takomillashuviga bevosita bog‘liq. Moliyaviy 
nazorat ijtimoiy va xususiy takror ishlab chiqarish jarayonlarining barqaror rivojlanishini ta’minlash, ilmiy-texnik 
taraqqiyot sur’atlarini jadallashtirish hamda iqtisodiyot tarmoqlarida sifat ko‘rsatkichlarini oshirishga xizmat 
qiluvchi muhim institutsional mexanizm hisoblanadi. Davlat budjeti hisobidan moliyalashtiriladigan sohalarda 
amalga oshirilayotgan iqtisodiy islohotlar doirasida budjet mablag‘laridan samarali foydalanish ustidan 
nazoratni yanada kuchaytirish va uni zamonaviy boshqaruv talablari asosida rivojlantirish dolzarb ahamiyat 
kasb etmoqda.

Budjet mablag‘laridan oqilona va maqsadli foydalanishni ta’minlash samarali va tizimli moliyaviy nazorat 
mexanizmlarini shakllantirish orqali amalga oshiriladi. Shu nuqtayi nazardan, davlat moliyaviy nazorati 
budjet jarayonining muhim bosqichlaridan biri sifatida moliyaviy intizomni mustahkamlash, budjet resurslarini 
boshqarishda shaffoflik va hisobdorlikni oshirish imkonini beradi. Amaldagi nazorat tizimlarini institutsional 
jihatdan rivojlantirish, ularni raqamli texnologiyalar va riskga asoslangan yondashuvlar bilan boyitish orqali 
moliya, budjet va soliq intizomiga rioya etish darajasini yanada oshirish mumkin.

Kelgusida moliyaviy nazorat organlari faoliyatida metodik asoslarning kuchaytirilishi, xodimlarning kasbiy 
malakasi va mas’uliyatini oshirish, shuningdek, profilaktik va tahliliy nazorat usullarini keng joriy etish budjet 
mablag‘laridan foydalanishda samaradorlikni ta’minlashga xizmat qiladi. Natijada, yo‘l qo‘yilishi mumkin bo‘lgan 

xato va kamchiliklarning oldini olish, moliyaviy resurslardan foydalanish ustidan tizimli monitoringni amalga 
oshirish hamda budjet intizomini mustahkamlash orqali davlat moliyasini boshqarish sifatini yangi bosqichga 
olib chiqish imkoniyati yuzaga keladi.

Professorlar A.V. Vahobov va T.S. Malikovlarning fikricha, barcha iqtisodiy subyektlarning (davlat, korxona 
va tashkilotlarning) moliyaviy faoliyati ustidan qonunchilik va ijroiya hokimiyati organlarining turli darajalari, 
shuningdek, maxsus tashkil etilgan muassasalar tomonidan amalga oshiriladigan nazorat moliyaviy nazorat 
deyiladi. Bu nazorat, eng avvalo, pul fondlarini shakllantirish va ulardan foydalanish jarayonida moliyaviy-
iqtisodiy qonunchilikka rioya etilishi, moliyaviy-xo‘jalik operatsiyalarining samaradorligini baholash va amalga 
oshirilgan xarajatlarning maqsadga muvofiqligi ustidan nazoratni o‘z ichiga oladi. Boshqacha so‘zlar bilan 
aytganda, moliyaviy nazorat u yoki bu moliyaviy harakat sodir bo‘lishini baholashni o‘z ichiga olish bilan 
cheklanmasdan, balki o‘zining analitik yo‘nalishiga ham ega.

Budjet mablag‘laridan foydalanish ustidan samarali davlat nazoratini amalga oshirishda moliyaviy nazorat 
organlari tizimi faoliyatini ham takomillashtirib borish muhim ahamiyatga egadir. Samarali nazoratni tashkil 
etishda budjet munosabatlarida ishtirok etuvchi tashkilotlar o‘rtasida o‘zaro ma’lumot almashish tizimini keng 
yo‘lga qo‘yish ham muhim rol o‘ynaydi. Bu borada budjet tashkilotlarini moliyalashtiruvchi moliya organlari 
bilan tijorat banklari, soliq va bojxona organlari, tovar-xomashyo birjasi va uning savdo maydonchalari o‘rtasida 
o‘zaro axborot almashish aloqalarini yanada mukammallashtirish budjet mablag‘laridan oqilona va maqsadli 
foydalanishni ta’minlaydi.

M A V Z U G A  O I D  A D A B I Y O T L A R  S H A R H I
Davlat moliya tizimi va budjetning iqtisodiy mohiyati qadim zamonlardan iqtisodchilar tomonidan o‘rganila 

boshlangan. Masalan, G‘arb olimlari tomonidan. Klassik iqtisodiy nazariya asoschilari U. Petti, A. Smit, D. 
Rikardo tomonidan davlat budjeti daromadlari shakllanishida soliq tizimining o‘rni va vazifalari yoritilgan. Ular 
davlatning iqtisodiyotga minimal ishtiroki tarafdorlari bo‘lib, davlatning asosiy vazifalari mudofaa va ijtimoiy 
masalalar deb belgilaganlar.

Bozor munosabatlari esa, ularning fikricha, talab va taklif qonuniga asosan iqtisodiy rivojlanishni 
muvofiqlashtiradi. Yalpi talab darajasining pasayishida davlat aralashuvi masalalari birinchi marta A. Marshallning 
ilmiy ishlarida tahlil qilingan. Iqtisodiyotga davlat aralashuvi, jumladan, budjet tomonidan uni barqarorlashtirish 
masalalari J. M. Keynsning ilmiy izlanishlarida atroflicha yoritilgan. Sharq olimlari Ibn Haldun, Al-Farobiy 
asarlarida davlat xarajatlari va uning mohiyati ko‘rsatilgan. Budjet daromadlariga professorlar T. S. Malikov 
va N. X. Haydarovlar quyidagicha o‘z fikrlarini bildirganlar: “Pul mablag‘lari fondlarini shakllantirish jarayonida 
vujudga keluvchi iqtisodiy (moliyaviy) munosabatlarni ifoda etadigan, hokimiyat organlarining turli darajalari 
ixtiyoriga kelib tushadigan, davlatning funksiyalarini bajarish uchun zarur bo‘lgan davlat markazlashtirilgan 
moliyaviy resurslarining bir qismi budjet daromadlari deyiladi” [3].

T A D Q I Q O T  M E T O D O L O G I YA S I
Tadqiqot jarayonida statistik, analitik, qiyosiy, kuzatuv, iqtisodiy tahlil va boshqa usullar qo‘llanildi.

T A H L I L  V A  N A T I J A L A R
Davlat budjeti mablag‘larini shakllantirishda uning ham xarajatlar qismini, ham daromadlar qismini belgilash 

muhimdir, chunki budjetning daromadlari va xarajatlari o‘zaro bir-birini taqozo etadi. Uni to‘liq hisobga olmaslik 
noxush oqibatlarni keltirib chiqaradi. Budjet siyosatining asosiy yo‘nalishi moliyaviy resurslardan foydalanish 
samaradorligini oshirish, moliyaviy tizim sohalari o‘rtasida qayta taqsimlash va respublikamizni ijtimoiy-iqtisodiy 
rivojlantirishni barqarorlashtirish maqsadida davlat ixtiyoridagi moliya resurslarini markazlashtirishdan iboratdir.

Respublikamizda budjet ijrosini belgilangan parametrlar doirasida ijro etish, budjetdan mablag‘ bilan 
ta’minlashni takomillashtirish hamda mablag‘lardan samarali va maqsadli foydalanish, budjet intizomini 
ta’minlash budjet tizimi oldida turgan muhim vazifalardan biri hisoblanadi. 

Iqtisodiyotni erkinlashtirish jarayoni, bozor mexanizmining takomillashtirilishi va islohotlarning tobora 
chuqurlashib borishi har bir iqtisodiy jarayonni chuqur tahlil qilishni taqozo qilmoqda. Budjet jarayonini mavjud 
qonunchilik asosida yuritish, budjet ijrosini belgilangan parametrlar doirasida amalga oshirish, budjetdan 
mablag‘ bilan ta’minlashni takomillashtirish hamda mablag‘lardan samarali va maqsadli foydalanish, budjet 
intizomini ta’minlash budjet tizimi oldida turgan muhim vazifalardan biri hisoblanadi.

O‘zbekiston Respublikasining  24.12.2024 yildagi “2025-yil uchun Oʻzbekiston Respublikasining Davlat 
budjeti toʻgʻrisida”gi O‘RQ-1011-son1 Qonuni loyihasi 17 ta modda va 10 ta ilovadan iborat. 2025-yil uchun 

1	 https://www.lex.uz/uz/docs/-7277618

Davlat budjeti loyihasi va 2026–2027-yillar uchun budjet mo‘ljallari asosiy makroiqtisodiy ko‘rsatkichlar prognozi 
asosida ishlab chiqilgan.

Xususan, 2025-yilda yalpi ichki mahsulotning 6 foiz o‘sishi prognoz qilingan. Yalpi ichki mahsulotning 
ko‘zlangan o‘sish sur’atlari sanoatda ishlab chiqarishni 6,1 foizga, qishloq xo‘jaligida 4,1 foizga, bozor 
xizmatlarida 14,5 foizga o‘sishi hisobiga ta’minlanishi prognoz qilinmoqda. Mazkur rivojlanish ko‘rsatkichlariga 
har bir sohada boshlangan tarkibiy islohotlarni sifatli davom ettirish orqali erishish maqsad qilingan. Davlat 
budjetining o‘rta muddatga mo‘ljallangan prognoz parametrlari va 2025-yil uchun budjet loyihasi “O‘zbekiston – 
2030” strategiyasida belgilangan maqsadlarga uyg‘unlikda, ya’ni ularni bajarish vazifasidan kelib chiqib ishlab 
chiqilgan.

O‘rta muddatda soliq-budjet siyosatining asosiy yo‘nalishlari quyidagilardan iborat:
·	 konsolidatsiyalashgan budjet taqchilligini 2025–2027-yillarda yalpi ichki mahsulotga nisbatan 3 foizdan 

oshirmaslik;
·	 o‘rta muddatda asosiy soliq stavkalarini o‘zgartirmasdan saqlab qolish;
·	 budjet daromadlari bazasini kengaytirish, berilgan soliq va bojxona imtiyozlarini samaradorligi va 

natijadorligiga qarab qayta ko‘rib chiqish hamda bosqichma-bosqich bekor qilish;
·	 soliq va budjet siyosatini bosqichma-bosqich Jahon savdo tashkiloti talablariga uyg‘unlashtirish;
·	 davlat qarzining yalpi ichki mahsulotga nisbatan 60 foizlik makroiqtisodiy xavfsiz darajadan oshib 

ketmasligi uchun barcha choralarni ko‘rish, bunda o‘rta muddatda yalpi ichki mahsulotga nisbatan 50 foizdan 
oshirmaslik;

·	 yillik budjetni shakllantirishda “Natijaga yo‘naltirilgan budjet” tizimini bosqichma-bosqich to‘liq joriy 
etish;

·	 ish haqi va pensiya miqdorlarini inflyatsiya darajasidan kam bo‘lmagan miqdorda oshirib borish;
·	 budjet ochiqligini ta’minlash hamda budjetni shakllantirishda fuqarolar ishtirokini yanada oshirish;
·	 davlat sektorida ichki nazorat va ichki auditni takomillashtirish hamda kuchaytirish;
·	 Davlat budjeti loyihasini tayyorlash va ko‘rib chiqishda Milliy barqaror rivojlanish maqsadlarini aks 

ettirish;
·	 “Yashil budjetlashtirish” tamoyillarini bosqichma-bosqich joriy etish;
·	 atrof-muhit va tabiatni muhofaza qilish, iqlim o‘zgarishiga moslashish tadbirlarining, suv sarfini 

kamaytirish va tejamkor foydalanishni rag‘batlantiruvchi chora-tadbirlar ustuvorligini ta’minlash;
·	 xalqaro ekspertlar bilan birgalikda budjet xarajatlari tuzilmasini to‘liq qayta ko‘rib chiqish.
Mamlakatimizda ijtimoiy-iqtisodiy islohotlarni barqaror davom ettirish, jumladan, iqtisodiyotda mavjud 

imkoniyatlardan to‘liq foydalanish orqali 2030-yilga qadar iqtisodiyotni milliy strategiyada belgilangan 160 mlrd 
AQSH dollaridan oshirib, 200 mlrd AQSH dollariga yetkazish maqsad qilinmoqda. Bu, o‘z navbatida, “daromadi 
o‘rtachadan yuqori bo‘lgan davlatlar” qatoriga kirish, aholi jon boshiga daromadlarni 5 ming AQSH dollaridan 
oshirish orqali kambag‘allikni qisqartirish va aholi farovonligini oshirish, mamlakatimizning suveren reytingi 
ko‘rsatkichini investitsion darajaga chiqarish va buning natijasida jalb qilinadigan xorijiy investitsiyalar hajmini 
oshirish uchun zamin yaratadi.

Ushbu ko‘rsatkichlarga 2030-yilgacha yalpi ichki mahsulotning yillik o‘sishini kamida 6 foiz, inflyatsiyani 5 
foiz, budjet taqchilligini yalpi ichki mahsulotga nisbatan 3 foizdan oshmasligini ta’minlash hamda davlat qarzini 
mo‘tadil darajada saqlab qolish orqali erishish maqsad qilingan.

X U L O S A  V A  T A K L I F L A R
O‘zbekiston Respublikasida nazorat ishlari samaradorligini ta’minlash hamda budjet mablag‘laridan 

foydalanish yuzasidan samarali moliyaviy nazoratni amalga oshirishning asosiy yo‘nalishlari bo‘yicha quyidagi 
asosiy xulosa, taklif va tavsiyalar aks ettiriladi:

·	 davlat siyosatiga mos ravishda moliyaviy nazorat tizimini isloh qilib borishni ta’minlash;
·	 moliyaviy nazorat qo‘yilgan maqsadlarga erishish uchun ko‘zda tutilgan natijalarga erishishni 

ta’minlashga xizmat qilishi lozim;
·	 moliyaviy nazorat organlarining budjet xarajatlarini optimallashtirishga qaratilgan yuqori samarali 

faoliyatini rag‘batlantirish mexanizmini takomillashtirish;
·	 moliyaviy nazorat sohasida ilmiy-tadqiqot faoliyatlarini amalga oshirish;
·	 moliyaviy nazorat tizimi organlari faoliyatini muvofiqlashtirishning me’yoriy-huquqiy asoslarini yanada 

mustahkamlash va takomillashtirish;
·	 nazorat organlari tizimi bilan turli tashkilotlar (tijorat banklari, soliq va bojxona organlari, tovar-xomashyo 

birjalari) o‘rtasidagi axborot almashish tizimini yanada muvofiqlashtirish;
·	 xorijiy davlatlarda budjet mablag‘laridan foydalanish yuzasidan nazorat tadbirlarini amalga oshirish 

mexanizmini hamda nazorat-taftish organlari faoliyatini kuzatish va tajribalarini o‘rganish, so‘ngra ularning 
ijobiy yutuqlari va natijalarini milliy moliyaviy nazorat tizimimizga tatbiq etish lozim.



M U H A N D I S L I K  VA  I Q T I S O D I Y O T

1194

2025-yil, dekabr.  № 12-son

Foydalanilgan adabiyotlar ro‘yxati:
1.	 Vahobov A. V., Malikov T. S. Moliya: umumnazariy masalalar. O‘quv qo‘llanma. – T.: “Iqtisod-moliya”, 2008-yil. – 316 b.
2.	 Gaibnazarova Z. T., Isamuxametov Sh. A. Iqtisodiyot nazariyasi. Darslik. – Toshkent, 2020-yil. – 14 b.
3.	 Malikov T. S. Budjet-soliq siyosati. – T.: “Iqtisod-moliya”, 2019-yil.
4.	 Jumaniyazov I. T. (2021). The progressive foreign experiments in the activity of sovereign wealth funds. Annals of the 

Romanian Society for Cell Biology, 109–116.
5.	 Jumaniyazov I. (2018). Impact of development finance institutions on economic growth: Implications for Reconstruction 

and Development Fund of Uzbekistan. International Journal of Management Science and Business Administration, 
4(2), 84–88.

6.	 Jumaniyazov I. (2020). Issues of ensuring the transparency of sovereign wealth funds. International Finance and 
Accounting, 2020(5), 1.

7.	 Jumaniyazov I. (2020). Foreign experience in the activities of sovereign funds. International Finance and Accounting, 
2020(2), 1.

8.	 Jumaniyazov I. T. (2021). Transparency is a key indicator of the activity of sovereign wealth funds. The American 
Journal of Management and Economics Innovations, 3(05), 30–37.

9.	 Жуманиязов И. Т. (2016). Основные задачи Фонда реконструкции и развития Республики Узбекистан. Наука, 
образование и культура, (7(10)), 27–28.

10.	 Жуманиязов И. Т. (2016). Направления использования средств Фонда реконструкции и развития Республики 
Узбекистан. Economics, (7(16)), 28–29.

11.	 Jumaniyazov I. T. (2022). O‘zbekistonda davlat moliya tizimidagi islohotlar va rivojlantirish istiqbollari. Science and 
Education, 3(5), 1637–1645.

12.	 Jumaniyazov Inomjon Turaevich, & Hazratov Bexruz (2022). Foreign experience in the development of special 
economic zones in Uzbekistan. Science and Education, 3(5), 1628–1636.

13.	 Jumaniyazov Inomjon Turaevich, & Juraev Maqsud Annaqulovich (2022). Korxonalarda moliyaviy qarorlar qabul qilish 
va risklarni baholash usullari. Science and Education, 3(5), 1646–1654.

14.	 Jumaniyazov I. T. (2019). The impact of Uzbekistan Reconstruction and Development Fund’s expenditure on GDP 
growth. Science, Research, Development, № 16. Monografiya.

15.	 Inomjon J. (2023). Gender budjetlashtirishda davlat moliyaviy nazoratining o‘rni. Новости образования: исследование 
в XXI веке, 1(6), 1187–1191.



2025. № 12

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov Zokir Alibekov
Sahifalovchi va dizayner: Sahifalovchi va dizayner: Iskandar IslomovIskandar Islomov

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




